
1 Yoni

Yonikafo mono wenena muki
lufuwa wi fulo gedami ka

Komu ka

Yesu ege-ege moinami we Yoni ya we kilofo
melami kamenalo ya Efesusi numudo minoto,
Yesu koli kikito umamo wenena Esia ebau mi-
namo ya lufuwa ama wi fulo gedami ne.

Lufuwa ama wiyaigu ya suki ka api gilibamo
wenena ya koni witenawae, loto Goti wenenala
fuka ka logimito, ido sete-mulude ona kula gimi-
gimi enumo mona yamu ya logimami ne. Ido
Goti Nalafo kuliya koli kikito umonimo wenena
ya kofawa minowa-minowa oto minomo dinumo
mona ya moda olu minonimo ne, loti kolife
lenawae, loto lufuwa ama ya wi fulo gedami ne.

Yesu yamu lo oloto melami ka

1 Kofawa minowa-minowa imo Ka yamu lo
oloto mele-mele o minone. Kawa ya kana
monau akaimati minomo dito minami yama
kolito, omudekafo eyone. Amo ya eyeto, adekafo

olu kolitonimo ne.

2 Aya we kofawa minomo idami kula ya oloto
piyaito eyonima nenako, loto kofawa minowa-
minowa oto minomo idami kula ya Metefodoka
minomo oto minami, amodokati lamodoka oloto
pito amiwe kala kuwa lo oloto meleto logimi-gimi
0 minone.

31do linate ya lamoki koina winawae, loto neta
ya koto kolito onimo ayawa ya linate yaki logimi
minone. Ido koina wiyonimo ya moda Metefoki
Nalafo Yesu Kilistoki koina wiyone.

4 Etito sete-muludeu alikani mona yakafo fait-
enagoliye, loto lufuwa ama ya wi fulo gedone.
Eyalo.

Lamenalo ya moni minenumo ka

5 Ena ka kula amodokati kolonimo kawa eti
loto logimi minonimo ya etito ne: Goti ya lamena

nenako, sini ya amodoka ma minamaiye.

6 Lamo ya Gotiki koina wiyone, loto, ido sini-
digu moni minenumo ya ka suki loito, ka ona kula
monala meyalo melamonimo ne.

7 Etito nefa, ido aimola ya lamenalo nemo
yaidana oto lamoki lamenalo moni minenumo
yamo koina wi filiga-filiga ogeto, ido Nalafo Yesu
wanula yakafo nosadmami monate muki ya kilili o
ledageto mo loto minenune.

8 Ena nosdmami monate minamaiye, lenumo ya
lute-kate kola wiyogeto, ka ona kula oudelute-
kateu minamami ne.

9 Ido nosdmami monate lo oloto melogetoma
ya amokafo ka limo muki moda meyalo meleto,
monala efe limoko nemo we yakafo nosamami
monate olu fulo ledeto, efe &dami monate muki
ya kilili o ledageto mo loto minenune.

10 Jdo nosdmami mona ma meldmone, lenumo
ya Goti ka su we ne, loto lo edonimoidana inako,
amo kala ya lute-kateu mindmaiye.

Yesu Kilisto ade olu faka lo ledami ka

I Nomilipane kefolao, linate ya nosdmami mona
meletenawae, loto ka ama ya lufuwa wi fulo
gedowe. Ido nosamami mona ma melogetoma, ya
Metefokafo olu kalo mele ledenaido ya monala
efe limoko nemo we Yesu Kilisto ya lamodoka
meleto loumu-umu o minaiye.

2 Amo yakafo lamo nosamami mona lifimate
yamu aimola wanula lekito folaiye. Ido lalimo
yamuko foldmaiye. E’e, mikalo wenena muki
lifimanina yamu folaiye.

Gotiki kutifamo wenena ya ka lido meyalo me-
lenawamo ka

3 Ido Goti ka lido meyalo mele minenumo ya
koto amoki kutifone, loto kolife lo minone.

4 Makafo amoki kutifowe, loto lifa, ido ka lido
meyalo meldmenami we ya ka suki we minaito,
ouna-lula-kalau ya ka ona kula minamaiye.

5Ido amo kalalo meyalo melenawamo wenena
ya Goti siya-muluna gimami mona ya amoguka
oloto pife lenami ne. Eti enumo ya amo lulau
mino edone, loto etito kolife lenumo ne:

6 Amo lulau mino edone, loti lamo wenena ya
Yesu monala melami yamaidana oti monanina
melemo unawamo ya moda efe lenagoliye.

7 Sene-mulune gimomo wenenane-motao,
namo lo melami ka ailo kofawa ya lufuwa ama wi
fulo geddmowe. E’e, lila kana akaimati logimato
kolimo idamo kawa yama ne. Adeina kawa limo
ya moda kolitamoma nemo ne.

8 Etito nefa, ido kawa lufuwa wi fulo gedomo
ya lo melami ka kofawa idami, ya lamena kula
ya moda oloto pitaito lamena o minaito, sini ya u
fuli lenami nenako, yamu kawa ya Yesudoka ido

linatedoka lakoina ona kula o minami monawa
etito yamu ya wiyowe.

9 Makafo lamedo minowe, loto, ido wenenala
siya-mulunau koli nosdmami umu minenami ya
moda siniku fa minaiye.

10 Ido mate wenenanina seni-muluni gimi mi-
namo wenena ya moda lamedo minomo idato,
ido amodoka olu uteba wi gedenami mona ma
minamaiye.

11 Etiti minafa, ido mate wenenanina koli
nosamami gimi minamo wenena ya moda siniku
minoti, sini kanuwalo ya moinato, sini yakafo
omuni olu likainako, kanu unawamo ya dgamo
ne.

12 Linate nomilipane kefolao, Yesu kuliyalo
Gotikafo lifimatina Kkilili o gedetaima nenako, loto
lufuwa ama ya wi fulo gedowe.

13 Ido linate menibo-mota ya kana monau
akaimati minomo idami weki kutifina oti mi-
namo yamu lufuwa ama ya wi fulo gedowe.

Ido linate we kofawe ya nosamami aboga olu
fulo edetamo yamu lufuwa ama ya wi fulo
gedowe.

14Linate nomilipane-mota ya Metefoki kutifina
oti minamo yamu lufuwa ama ya wi fulo gedowe.

Ido linate menibo-mota ya kana monau

akaimati minomo idami weki kutifina oti
minamo yamu lufuwa ama ya wi fulo gedowe.

Ido linate we kofawe ya auma witi minoti, Goti
kala lutigu mino gedaito, nosdmami aboga ya
olu fulo edetamo yamu lufuwa ama ya wi fulo
gedowe.

Sete-muludeu ya mikaleka mona yamu
kolamenumo ka

15 Ena mikaleka mona ido mikaleka nemo neta-
mata ya oudi-luti-kati umamalo. Ouni-lunikani

mikaleka neta umamo wenena ya Metefo seni-
muluni umamo mona ya mino gedamaiye.

16 Moda kolafe? Mikaleka mona-ana muki, ya
mikaleka ukade-lute-kate yakafo neta ma-mamu
kolonimo mona, ido omudekafo ko lalo-talo mel-
onimo mona, ido ukade-kulite oluto idonimo
mona, muki ya Metefodokati mindmaiye. E’e, ya

mikalekatiko nemo ne. . _
17 Ena mikaleka mona yaki ido mikaleka neta-

mata yamu kolonimo mona yaki u fuli lenami
nefa, Goti kala lalo kiyami mona mele minamo
wenena ya minowaminowa oti minomo dinagi-
lae.

Kilisto kuwolafo oloto pitamo ka

18 Nomilipane-motao, fuli lenami kamena ya
moda adu meletaiye. Ido Kilisto kuwolafo oloto
pinaiye, lato kolamo yama oiya kuwolafo mu-
mudi moda oloto piti minamo yamu ya kame-
nawa moda adu meletaiye, loto kolone.

19 Wenenawa yama lamo minoniguti fulo
ledeiti wamoma nefa, ido mono wenenate ona
kula ya mindmae. E’e, mono wenenate ona kula
minamo neko, moda lamoki lakoina fa minagi ne.

Ido fulo ledeiti utama nenako, loto muki ya mono
wenenate kula ya minamae, loto kolife lonima ne.

20 Eti o minafa, ido linate ya felegaga aboga
yakafo Ouna Felegaga lutigu mele gedaima ne-
nako, yamu linate muki ka kulawa kolamo we-

nenako minae.
21 Etito linate ka ona kula kolife ddae, loto
lufuwa wi fulo gedomo minamaiye. E’e, moda

kolife loti kolae. Ido ka suki mona-mona ya ka
ona kulau yati oloto piyamami ne, loti koli fuli
lotama ne, loto lufuwa ama ya wi fulo gedowe.

22 Ena ka su we ya ne, loto kemamu lenune?
Yesu ya Gotikafo mikaleka ilifami we Kilisto
minamaiye, loti lo-lo amo wenena ya moda ka su
wenena ya minae, loto geyefe lenune. Aya we-
nena ya Melafote Nalafote meni gimamo wenena
ya Kilisto kuwolafo ya minae.

23 Mate Nalafo meni umunawamo ya moda
Melafo yaki lakoina meni umunawamo ne. Ido
mate Nalafoki kutifinawamo ya Melafoki yaki
lakoina kutifinawamo ne.

Ouna Felegagakafo ka ona kula api lilibi mi-
nami ka

24 Linate ya kana akaimati kolimo idamo ka
yama oudi-luti-katigu olu kiki loti koli minalo.
Kana akaimati kolimo idamo kawa ya lutigu mino
gedenami ya linate yaki Nalafote Melafote lunigu
moda mino gedenawae.

251do olulumunae, loto lo mele ledami ya moda

kofawa minowa-minowa oto minomo dinumo
mona ya ne.

26 Ena wenena mate kanu ma ailo gilibinune,
loti oudi-luti-kati olu kopa o gedetenawae, loto
lufuwa ama ya wi fulo gedowe.

27 Ido linate ya wenena mate egaidana oti
api gilibinawamo ne? Ouna Felegaga gimami
ya moda lutigu mino gedamima nenako, yamu
Ouna Felegagawa yakafo neta-mata muki api
gilibi minaiye. Ido amo api gilibami ya suki ma
mindmaiye. E’e, ka ona kula yako nenako, yamu
linate api gilibaido, ayalo ya meyalo meleti Kilisto
lulau mino edalo.

Oiya ama ya Goti nomilipala minonimo ka

28 Ena nomilipane kefolao, linate amo oloto pito
enami kamenalo ya onobalalo u falukuto ukadelo
kolamoto, moda auma wito mino kolinune, loti

amo lulau mino edalo. . _
29 Linate ya amo monala efe limoko ne, loti

kolamo, ya ayaidana oti wenena monanina efe
limoko mele-mele 0 minamo wenena yaki Goti-
dokati oloto piyamo minae, loti kolife lalo.

1 Aiyo, Metefo Goti ya siya-muluna lomami
mona ya lumu ailo ito, nomilipane minae, loto lo
ledaima nenako, moda ona eti 0 minonimo ne.
Ido mikaleka wenena yate amo eyefe adanako,
yamu lamo yaki leyefe ddae.

2 Sene-mulune gimomo wenenane-motao, oiya
ama ya Goti nomilipala minone. Ido aiga ya
egaidana oto minenumo ne? Oiya moda oloto
pife ddaifa, ido amo oloto piyageto ya eyefe lenu-
moma nenako, yamu ukade monate muki ya amo

ukana monala lebonaidana oto minenagolone,

loto kolife 1o minone.
3 Ido eti loto koli umuto kiyabala o minon-

imo wenena muki ya Wekola lula-kala mo loto
minami yamaidana oto mo loto minenune, loto

ukadeoude-lute-kate ya koto kiyaba otoko mi-
none.

4 Ena nosdmami mona ya lo melami ka koli
fulitami mona ya ne. Yamu nosamami mona
melamo wenena yate lo melami ka ya koli fulito

minae. ] _ _
> Ido linate ya amokafo nosdmami mona lifima

mofunae, loto oloto piyaima ne, loti koliti, ido
nosamami mona ma amo lulau mino edamaiye,

loti kolife lo minae. _
6 Etito ya amo lulau mino edamo wenena

ya nosdmami mona melemo dmunagilae. Ido
nosamami mona melemo wamo wenena ya amoki
kutifina dmoti, eyefe adoti minae.

7 Nomilipane kefolao, wenena mate efe limo
kanudokati ika o ledetenawae, loti koti moinalo.

Monanina efe lotiko melemo unawamo wenena
ya amo monala efe limo we minami yamaidana

oti monanina efe limo wenena ya minae.

8 Kana monau akaimati kamani ki-ki imo_we
Satanikafo nosamami mona meletoko minaima
nenako, yamu mate nosdmami mona mele-mele

0 minamo ya Satani wenenala ya minae. Ido Goti
Nalafokafo oloto piyami, ya Satani monala ya ofo
fulo fulitenae, loto oloto piyami ne.

9 Gotidokati oloto piyamo wenena ya Goti
monala lunigu mino gedaima nenako, yamu

nosadmami mona mele-mele &mamo minae. We-
nenawa ya Gotidokati oloto piyamoma nenako,



1 Yoni 2:10 ix 1 Yoni 2:15

yamu nosamami mona mele-mele enawamo ya
ma minamaiye.

10 Etito ya Goti nomilipala ido Satani nomilipala
ya geyefe lenune. Monanina efe loti mele-mele
dmamo wenena ya Goti wenenala minamae. Ido
wenenani seni-muluni gimi-gimi &mamo wenena
yaki ya Goti wenenala minamae, loto geyefe
lenune.

Yesu yakafo sete-mulude giminumo mona
lilibami ka
11 Ena kana akaimati ka mono kolimo idamo
ka etito ya ne: Sete-mulude gimi-gimi o minokele,
loti kolamoma ne.
2 Adeina we Keini ya nosamami abogadokati

nemo we yakafo kunalafo ofo folami ya ned-
ito ofo folami ne? Aimola monala melami ya
nosamaito ido kunalafo monala melami ya efe
limo yamu ya ofo folami ne. Eti imo yaidana
amokele.

13 Ena mono wenenane-motao, mikaleka we-
nena yate koli nosdmami gimatoma, ya kati mu-
mudi kiyamalo.

14Lalimote ya Goti wenenala sete-mulude gimi-
gimi onimo mona eyeto ya moda foloniguti uto
kofawa minomo idonigu yau moda u minone,
loto kolife lone. Seni-muluni gimi-gimi dmamo
wenena ya moda folagu ayau ya minae.

15 Wenenani koli nosdmami gimi-gimi amo we-
nena lunigu yau moda gini folamo wenena mi-
nae. Ido gini folamo wenena muki ya kofawa mi-
nomo dinawamo mona lunigu mino gedamaiye,
loti linate ya moda kolife 1o minae.



1 Yoni 2:16 X 1 Yoni 2:23

16 Yesukafo lamomu kolito kofawa minami ya
fulito folami yamu siya-muluna lomami monawa
ya koli minone. Etito lalimo yaki Goti wene-
nala yamu kolito kofawa minonimo ya fulito
fulunumo ya moda efe lenagoliye.

171do we ma mikaleka neta-mata mino edage-
toma, yakafo wenenala neta mamu fulunami
ya eyeto, siyamulunau koli fulitoto ya egaidana
oto Goti siya-muluna umunami ne? Ya ma
minamaiye.

18 Nomilipane kefolao, sete-mulude giminumo
ya faifa kakafo ido wetekafo lenumo yako
minamaiye. FE’e, ani olu faka lo gedeto sete-
mulude ona kula gimokele.

Sete-mulude ona kula giminumo ya Goti
onobalalo lalo kolinumo ka
19-20 Wenena ani olu faka lo gedeto setemulude
ona kula giminumo yamu ka ona kula wenenala
minone, loto kolife 1o minoto, ido lifimate yamu
lute-kate lapa-lapa kinumo, ya Goti lute-kate olu
fulo edeto nemo we yakafo neta-mata muki koli
fuli lo minainako, loto amo onobalalo lute-kate
olu you lo meleto minenagolone.
21 Sene-mulune gimomo wenenane-motao, lifi-
mate yamu lute-kate lapa-lapa kiyamogetoma ya

Goti onobalalo auma wito mino Kkolito
22 ka limoma golodoto lalo eyami mona mele-

mele o0 minoninako, yamu neta-mata yaidanaa-
maidanamu loumogeto ya moda lumu-lumu o
minaiye.

23 Ido lo melami kala ya etito ne: Nalafo
Yesu Kilisto kuliya koli kikito umuti, wenenala



1 Yoni 2:24 xi 1 Yoni 4:4

muki seti-muludi gimi-gimi o minalo, loto lo
melami kalawa meyalo melenumo ya moda efe
lenagoliye.

24Lo melami kala meyalo mele-mele o minamo
wenena ya amo lulau mino edato, ido amo yaki
lunigu mino gedaiye. Ena Ouna lomamima ne-
nako, yamu luteu mino ledami ne, loto kolife lo
minone.

4

Ouna Felegagakafo ka wenido melami wenena

ido ka wenido meldmami wenena kanina
1 Sene-mulune gimomo wenenane-motao,

polofete suki we muki ya oloto piti mikalomikalo
monimo wanako, yamu we ma Ounakafo wenelo
melaito lowe, loto ya kawa lenami ya kopa koli
kiki &dalo. Yaidana wenena ka lenawamo yama
Gotidokati ona kula nefemo, ido minamaiye? loto
kolife lenune, loti ya koti kolalo.

2 Goti Ounakafo ka wenido melami wenena
yate Yesu Kilisto ya Gotidokati mikaleka ukanaki

oloto piyami we ne, loti lo oloto melenawamo ne.
Yamu linate eti loti koliti ya Gotidokati lae, loti
geyefe lenawae.

31do Yesu yamu eti loti lo oloto melamenawamo
wenena ya Gotidokati adoti, Kilisto kuwolafo
ounakafo wenido melaito lo-lo amo ne, loti geyefe
lalo. Ya we ya oloto pinaiye, loti linate kolita-
moma ya moda oiya ama mikaleka oloto pito

minami ne. . . o
4 Nomilipane kefolao, linate ya Gotidokati mi-

namo yamu lutigu minami we aumala yakafo
nosamami aboga mikaleka nemo we aumala ya

olu afima itamima nenako, yamu linate ya suki
wenenawa moda olu fulo gedetamo ne.

5 Ya we ya mikalekati minanako, lo-lo amo ka
ya mikalekati ka lato, ido mikaleka wenena yate

kani fuloti koli-koli 0 minae. .
6Ido lamo ya Gotidokati minoninako, Gotiki ku-

tifamo wenena yate ka lonimo ya kani fuloti koli-
koli o minafa, ido Gotidokati mindmamo wenena
yate ka lonimo ya koli fulo minae. Etito ya ka ona
kula aboga Ouna ido suki ka aboga ouna ya moda
kolife loto koli minone.

Goti sete-mulude umonimo ya wenenala yaki
sete-mulude giminumo ka

7 Sene-mulune gimomo wenenane-motao,
setemulude gimi-gimi onimo mona ya
Gotidokatima nenako, loto, ido wenena seni-
muluni gimi-gimi o0 minamo wenena Yya
Gotidokati oloto piti, Gotiki kutifi minamoma
nenako, loto setemulude gimi-gimi o minokele.

8 Goti ya siyamuluna gimami mona kula
abogama nenako, yamu seni-muluni gimi-gimi
dmamo wenena ya Gotiki kutifamae.

9 Gotikafo Nalafo lawokodokati ya kofawa mi-
nomo dinumo auma lumunae, loto mikalo ilifi
melaido, ayalo ya siya-muluna lomami monawa
olu oloto pi ledaima ne.

10 Ido siya-muluna lomami monawa etito ya
ne: Lalimo Goti ya sete-mulude umamoba, aimo-
lakafo siya-muluna lumuto, nosamami mona lifi-
mate yamu Nalafo wanula lekito fulunaiye, loto

ilifi melami ne. _
11 Sene-mulune gimomo wenenane-motao,

Gotikafo etito siya-muluna ona kula lomaima

nenako, loto lalimo yaki sete-mulude gimi-gimi o
minenumo ya moda efe lenagoliye.

12 Wenena ma Goti eyamo wenena ma
mindamae. Setemulude gimi-gimi 0 minogetoma
ya Goti luteu mino ledeto, siya-muluna lomami
mona ya lamoguka oloto pife limo ne.

13 Amokafo aimola Ouna lomainako, yamu amo
lulau mino edogeto, ido amo ya luteu mino
ledami ne, loto kolife lo minone.

141do Melafokafo Nalafo mikau-mikau wenena
olu omuni kenaiye, loto ilifi melami ya lamo

eyonima nenako, loto kawa kuwa lo oloto mele

minone. _ .
15 Mate Yesu ya Goti Nalafo ne, loti lo oloto

melamo wenena ya Goti lulau mino edato, ido
amo ya lunigu mino gedami ne.

16 Etito ya Goti siya-muluna lomami ya kolife
loto koli kikitoto minone.

Goti ya siya-muluna gimami mona aboga ne-
nako, yamu seni-muluni gimi-gimi o minamo
wenena ya Goti lulau mino edato, ido amo ya
lunigu mino gedami ne.

17 Etito ya Yesu minami yamaidana oto lamo
yaki mikaleka amalo minoninako, yamu olu kalo
mele ledenami kamena nabalo ya moda auma
wito mino kolinawae, loto sete-mulude gimi-gimi
0 minonimo mona ya lamoguka olufe-fe lo fuli
liye.

18 Sete-mulude enumo ya koli kolinumo ma
minamaiye. Koli kolonimo mona ya etito ne:
Lifima ka itibito lomageto ya miluma naba-naba
kolinumo ne, loto koli koloninako, yamu sete-
mulude gimi-gimi onimo mona olufe-fe lo fuli

limoma yakafo koli kolonimo mona ya ilifi fulami
ne. Ido koli kolamo wenena ya senimuluni gimi-
gimi amo mona olufe-fe 1o fuli 4dami ne, loto
kolone.

19 Gotikafo komu apito siya-muluna lomainako,
yamu lamo sete-mulude gimi-gimi o minone.

20 Makafo Goti sene-mulune umowe, loto lifa,
ido wenenala koli nosamami umu minenami ya

moda suki we ne. Moda kolafe? Omunikafo
geyamo wenenani seni-muluni gimamamo

wenena yate egaidana oti Goti eyamamo
we ya seni-muluni umunawamo ne? Moda
ogoufamenagilae.

21Yamu linate Goti seti-muludi umamo wenena
ya wenenatina yaki lakoina seti-muludi gimi-

gimi o minalo, loto lo mele ledaima ne.

S

Kilisto wenenala ya mikaleka mona olu fulo
edonimo ka

1 Wenena mukite Yesu ya Gotidokati mikaleka
ilifami we Kilisto ne, loti koli kikito umamo
wenena muki ya Gotidokati oloto piyamo wenena
ya minae. Ido melafo senimuluni umu minamo
wenena ya nomilipala yaki lakoina seni-muluni
gimi minenagilae.

2 Etito Goti sete-mulude umuto ka lido meyalo
melemele 0 minonido, ayalo ya nomilipala-mota
setemulude gimi-gimi o minone, loto koli minone.

3 Goti ya sete-mulude umu minonimo mona ya
ka lido meyalo mele-mele 0 minonimo mona ya
ne. Ido ka lo melami ya keina amaiye.

4 Gotidokati oloto piyamo wenena muki
ya mikaleka mona olu fulo ede-ede o minae.
Mikaleka mona olu fulo edonimo auma ya koli
kikitonimo ya ne.

Gotikafo Nalafo yamu lo oloto melami ka

> Kema wenena yate mikaleka mona olu fulo
ede-ede o minae? Yesu ya Goti Nalafo ona kula ne,

loti koli kikito umamo wenena yako eti o minamo
ne.

6 Yesu Kilisto ya noki wanuki yau oloto piyami
we ne. Nokiko yau dmaiye. E’e, noki wanuki yau
lakoina oloto piyami ne. Ido Ouna ya ka ona kula
aboga nenako, Ouna ya eyefe loto lo oloto mele-

mele imo we ne.
7-8 Yamu Ounaki noki wanuki lelei-lawokoi (3)
yate ka lawokoko lamo yamo Yesu monala ya olu

oloto pife lo minae.

9 Ena wenena yate neta ma eyefe loti lo
oloto melenawamo ka ya moda koli-koli one.
Ido Gotikafo Nalafo monala eyefe loto lo oloto
melami ka ya Goti aimola lo oloto melami kalama
nenako, yamu kawa ya fa wenena kanina olu fulo
edami ka ya ne.

10 Goti Nalafo koli kikito umamo wenena lunigu
yau lo oloto melami kawa ya moda koli minamo
ne. Ido Goti koli kikito umdmamo wenena ya
Nalafo yamu lo oloto melami ka koli kiki adamo
yamo Goti ka su we ne, loti lo edamoidana iye.

111do lo oloto melami ka ya etito ne: Gotikafo

kofawa minowa-minowa oto minomo dinumo
mona moda lomaito, ido aya kofawa minomo

dinumo monawa ya Nalafodoka ne.

12 Nalafoki ekelamo wenena ya kofawa mi-
nomo dinawamo monawa ya moda olu minae.
Ido Nalafoki ekeldamamo wenena ya kofawa mi-
nomo dinawamo mona olamae.

Kofawa minomo dinumo mona kolife lenumo
ka
13 Linate Goti Nalafo kuliya koli kikito umamo

wenena ya kofawa minowa-minowa oto minomo
dinumo mona ya moda olu minonimo ne, loti
kolife lo minenawae, loto lufuwa ama ya wi fulo
gedowe.

14Ido amo omunalo ya eti loto auma wito mino
koli umu minone: Amo kala lalo kiyaido ya neta
mamu loumogetoma ya moda koli lumu minaiye,

loto kolife lo minone. . .
15Ido ka yaidana-amaidana muki loumonimo

ya moda koli minaiye, loto kolife lonimo, ya
netawa yamu loumonimoma ya moda olu mi-
none, loto kolife lone.

16 Ena makafo mono wenenala nosdmami mona
ma mele minenaido eyenami, ya nosamami mon-

awa yakafo ofo fulunami mona mindmageto eye-
toma, ya amomu kolito Goti loumageto, kofawa
minenami mona ya umunami ne. Eti lomo, ya
gini fulunami mona meldmamo wenena yamu
lowe. Ido nosdmami mona ma ya lofo fulunami
mona ya nemo ne. Yaidana mona melenawamo
yamu Goti loumalo, loto adowe.

17 Efe &dami mona muki ya moda nosdmami
mona nefa, ido nosdmami mona ma ya lofo
foldAmenami mona ya ne.

181do Gotidokati oloto piyamo wenena muki ya
nosdmami mona melemo iddmamo ne. E’e, Goti

Nalafo yakafo koto kiyaba o gedainako, nosamami

aboga yakafo olamenagoliye, loto kolife lo mi-
none.
19 Lamo ya Gotidokati oloto piyone, loto

kolito, ido mikaleka wenena, neta-mata, muki ya
nosamami aboga kemanau ya minae, loto kolife lo

minone. )
20 Ido Goti Nalafokafo lumuto ya ona kula

abogaki kutifina oto minenune, loto lute-kate olu
lamena o ledaiye, loto kolife lo minone. Ido ona
kula aboga lulau mino edonimo, ya Nalafo Yesu
Kilisto lulau ya mino edonimo ne. Ya we ya Goti
ona kula nemo, ya kofawa minowaminowa oto
minomo dinumo aboga ne.

21 Nomilipane kefolao, wenena mate neta
yaidana-amaidana yamu Kkoliti kouba-naba o
edamo neta ya linate ukadi-oudi-luti-kati koti
kiyaba oti fulo gegeitalo. Modae.

